
“(అల్లాహ్ అనుమతి లేకుండా వ్యాపించే) ఏ “అద్వా”
(అంటువ్యాధి) లేదు, అలాగే ఏ “తియరహ్” (అపశకునము) లేదు;

అయితే “అల్ ఫా’ల్” ను (మంచి శకునాన్ని) నేను
ఇష్టపడతాను”. ఆయన వద్ద ఉన్న వారు ప్రశ్నించారు “అల్
ఫా’ల్” అంటే ఏమిటి?” అని. దానికి ప్రవక్త సల్లల్లాహు

అలైహి వసల్లం “ఒక మంచి మాట” అన్నారు.”

అనస్ బిన్ మాలిక్ రజియల్లాహు అన్హు ఉల్లేఖనం : “ప్రవక్త సల్లల్లాహు అలైహి వసల్లం
ఇలా పలికినారు: “(అల్లాహ్ అనుమతి లేకుండా వ్యాపించే) ఏ “అద్వా” (అంటువ్యాధి) లేదు,

అలాగే ఏ “తియరహ్” (అపశకునము) లేదు; అయితే “అల్ ఫా’ల్” ను (మంచి శకునాన్ని) నేను
ఇష్టపడతాను”. ఆయన వద్ద ఉన్న వారు ప్రశ్నించారు “అల్ ఫా’ల్” అంటే ఏమిటి?” అని. దానికి

ప్రవక్త సల్లల్లాహు అలైహి వసల్లం “ఒక మంచి మాట” అన్నారు.”
[దృఢమైనది] [ముత్తఫిఖ్ అలైహి]

ఇస్లాంకు  పూర్వ  అజ్ఞాన  యుగంలో  ప్రజలు,  అల్లాహ్  ఆదేశం  తో  నిమిత్తం  లేకుండా  అంటువ్యాధి
దానంతట అదే ఒకరి నుండి మరొకరికి వ్యాపిస్తుందని విశ్వసించేవారు; అల్లాహ్ ఆదేశం లేకుండా
ఇతరులకు వ్యాపిస్తుందని భావించడం తగదు అని అది అసత్యము అని ప్రవక్త సల్లల్లాహు అలైహి
వసల్లం  తెలియజేస్తున్నారు.  మరియు  ‘అత్’తియరహ్’  (దుశ్శకునం),  అంటే  ఏదైనా  ధ్వని  వినడం,
లేదా  ఏదైనా  ఎదురుకావడం  లేదా  దేనినైనా  చూడడం  వలన  అయిష్టమైనది  ఏదైనా  జరుగవచ్చునని
విశ్వసించడం – ఉదాహరణకు ఏవైనా పక్షులు, లేదా జంతువులు, లేదా ఏదైనా అంగవైకల్యం కలిగిన
వారు  ఎదురుకావడం  మొ.;  అలాగే  ప్రత్యేకమైన  అంకెలను  దుశ్శకునంగా  విశ్వసించడం,  ప్రత్యేక
దినములను  దుశ్శకునపు  దినాలుగా  విశ్వసించడం  లేదా  ఇటువంటి  ఇంకా  ఏదైనా.  ఈ  హదీసులో
ప్రవక్త సల్లల్లాహు అలైహి వసల్లం ప్రత్యేకంగా ‘తియరహ్’ ను (పక్షిని) ప్రస్తావించినారు.
ఎందుకంటే ఇది ఇస్లాం పూర్వ అజ్ఞాన యుగంలో ప్రజల మధ్య బాగా ప్రసిద్ధి చెందిన ఒక ఆచారంగా
ఉండింది. దానికి మూలం ఏమిటంటే ఆ కలం లో ప్రజలు ఏదైనా పని తలపెట్టాలని సంకల్పించినపుడు,
అంటే  ఉదాహరణకు  ఏదైనా  దూరప్రయాణానికి  సంకల్పించినా  లేదా  ఏదైనా  వ్యాపారం
ప్రారంభించడానికి సంకల్పించినా లేక ఇంకేదైనా పనికి సంకల్పించినా ముందుగా ఒక పక్షిని
గాలిలోనికి ఎగురవేసేవారు. ఆ పక్షి కుడివైపునకు మళ్ళితే అది మంచి శకునంగా సంకల్పించిన
పనిని  మొదలుపెట్టేవారు,  ఎడమ  వైపునకు  మళ్ళితే  చెడు  శకునంగా  భావించి  తలపెట్టిన  పనిని
మొదలుపెట్టకుండా  వాయిదా  వేసుకునేవారు  లేదా  దానిని  విడిచి  పెట్టేసే  వారు.  తరువాత
ప్రవక్త  సల్లల్లాహు  అలైహి  వసల్లం  తాను  ‘అల్  ఫా’ల్’  (మంచి  శకునాన్ని)  ఇష్టపడతానని
చెప్పారు, ఇది ఒక వ్యక్తికి ఒక మంచి మాట, ఒక మంచి వార్త విన్నపుడు అతనికి కలిగే ఆనందము,
సంతోషము,  హర్షము  మొదలైనవి.  అది  ఒక  దాసునికి  తన  ప్రభువుపై  మంచి  అపేక్ష  కలిగి  ఉండేలా
చేస్తుంది.

